
Ilinniartitaanermut inuussutissarsiutinillu siunnersuisarneq pillugu Inatsisartut inatsisaata 

allanngortinneqarnera pillugu Inatsisartut inatsisaat  

(Ilinniartitaanermut, Kultureqarnermut, Timersornermut Ilageeqarnermullu Naalakkersuisoq)  

 

Ilinniarfinni siunnersuisarneq pillugu inatsimmik allanngortitsinissamut Siumumiik imaattumik 

oqaaseqaateqassaagut. 

 

Siunnersuisarneq pillugu nalilersuinerup (vejledningsrapporten) takutippaa siunnersuisarnermut 

inatsit ullumikkut naleqqukkunnaarsimasoq nutarterneqartariaqartorlu. 

 

Nalunaarusiaq atuarlugu pingaarutilinnik arlalinnik tikkuussaqarpoq, ilaatigut nalunaarusiap 

kaammattuutigivaa ilinniarfinni tamani aqqutissiuussisoqalissasoq. Tamanna tunngavigalugu 

inatsisissami piumasaqaataalissaaq ilinniarfinni Majoriamiinnaanngitsoq aqqutissiuussisutut 

sulilersussat tamarmik aqqutissiuussisutut ilinniarsimanissaat.  

Siumumiittaaq iluarisimaarparput atuarfiit ilinniarfiillu Majoriatulli nalunaaruteqartarnissamut 

Inatsisartut inatsisaanni § 13, imm. 1-imi pisussaaffilerneqassasut tassa ilinniartitaanernut 

ataasiakkaanut tamanut nalunaarusiornikkut malittarisassanik aalajangersakkanik inatsit 

ilaneqassaaq.  

Una siunnersuut ilinniartut pimoorussinissaannik ikorfartorneqarnissaannillu siunertaqarpoq, 

aamma ilinniartut unitsitsiinnartut unittuunnginnissaat, aqqutissiorneqarnissaat 

kajumissuseqarnissaallu aqqutissiorniarneqarpoq.  

Siumumiik taamatut oqaaseqarluta nalunaarusiap kaammattuutai taperserlugit 

aappassaanneerneqartinnagu ataatsimiititaliamut ingerlateqqinneqarnissaa innersuussutigaarput. 

